ԱՄՓՈՓԱԹԵՐԹ

[bookmark: _Hlk86416219]«Ավտոմոբիլային ճանապարհների մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքում լրացումներ կատարելու մասին» և  «Պետական տուրքի մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի  վերաբերյալ շահագրգիռ պետական մարմինների կողմից ստացված դիտեղությունների և առաջարկությունների վերաբերյալ 


	
1․ ՀՀ արդարադատության նախարարություն
	09․01․2023թ․

	
	/27.1/781-2024

	1. ՀՀ արդարադատության նախարարությունը վերահաստատում է իր 2023 թվականի մայիսի 26-ի թիվ /27.2/26602-2023 գրությամբ ներկայացրած դիտարկումը կապված ««Ավտոմոբիլային ճանապարհների մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի լրամշակված նախագծի (այսուհետ՝ Նախագիծ) ամբողջ տեքստում շաղկապների կիրառման կանոնները ապահովելու մասին, մասնավորապես՝ եթե թվարկված բոլոր պայմաններից բավական է առնվազն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» օրենքի 16-րդ հոդվածի դրույթները:
	Ամփոփաթերթում Ձեր կողմից վկայակոչված դիտարկումը առ այն, որ Նախագծում թվարկված «և (կամ)» շաղկապները օգտագործվում են և՛ նշված պայմաններից որևէ մեկի առկայության ապահովման, և՛ թվարկված բոլոր պայմանների ապահովման դեպքերի համար, հայտնում ենք, որ տվյալ պարագայում պետք է կիրառել «կամ» շաղկապը, քանի որ պայմաններից առնվազն մեկի առկայության բավարար լինելը չի բացառում մեկից ավելի պայմանների առկայությունը, իսկ ինչ վերաբերում է դիտարկմանը առ այն, որ «և (կամ)» շաղկապները օգտագործվում են բազմաթիվ օրենսդրական ակտերում, մասնավորապես «Սահմանադրական դատարանի մասին» սահմանադրական օրենքում, ապա հարկ է նշել, որ «Նորմատիվ իրավական ակտերի մասին» օրենքն ընդունվել է 2018 թվականի մարտի 21-ին, իսկ «Սահմանադրական դատարանի մասին» սահմանադրական օրենքը՝ 2018 թվականի հունվարի 17-ին, այսինքն՝ նախքան «Նորմատիվ իրավական ակտերի մասին» օրենքը:
	







Ընդունվել է։
Նախագիծը խմբագրվել է


	2. Նախագծի 1-ին հոդվածի 2-րդ մասում անհրաժեշտ է հստակեցնել, թե ինչ բառերով է նախատեսվում փոխարինել «նորոգման» բառը:
	Ընդունվել է։
Նախագիծը խմբագրվել է

	3. Նախագծի 3-րդ հոդվածի 2-րդ մասի «շրջանցները» բառից հետո անհրաժեշտ է լրացնել «,» կետադրական նշանը, իսկ «միջպետական» բառից առաջ նշված «,» կետադրական նշանը հանել՝ ինկորպորացման հետ կապված խնդիրներից խուսափելու նպատակով:
	Ընդունվել է։
Նախագիծը խմբագրվել է

	««Պետական տուրքի մասին» օրենքում լրացումներ կատարելու մասին» օրենքի լրամշակված նախագծի վերաբերյալ առարկություններ չունենք
	Ընդունվել է ի գիտություն

	
2․ ՀՀ ֆինանսների նախարարություն
	15․01․2024թ․

	
	01/11-1/563-2024 

	ՀՀ ֆինանսների նախարարությունն ուսումնասիրել է «Ավտոմոբիլային ճանապարհների մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Պետական տուրքի մասին» Հայաստանի Հանրապետության օրենքում լրացումներ կատարելու մասին» օրենքների նախագծերը և հայտնում է հետևյալը. 
«Ավտոմոբիլային ճանապարհների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 2-րդ հոդվածի 4-րդ մասը բացահայտում է ճանապարհային ենթակառուցվածքի անվտանգության կառավարում հասկացությունը, որի համաձայն՝ այն իրենից ներկայացնում է ճանապարհային ենթակառուցվածքի անվտանգության բարելավմանն ուղղված գործողությունների ամբողջականություն, որը ներառում է ճանապարհային ենթակառուցվածքի անվտանգության քաղաքականության իրականացումը, ճանապարհատրանսպորտային պատահարների և բնութագրերի, ինչպես նաև ճանապարհներից օգտվողների վերաբերյալ քանակական և պարբերական հետազոտությունների իրականացումը, ճանապարհների անվտանգության վիճակի հսկողությունը և բարելավումը, ճանապարհային անվտանգության ազդեցության գնահատումը, ճանապարհային անվտանգության նպատակային հետազոտությունների իրականացումը, ճանապարհային անվտանգության աուդիտորների վերապատրաստումը և որակավորումը, ճանապարհային ցանցի անվտանգության ամբողջական գնահատման և անվտանգության մակարդակի գնահատման նպատակով հսկողության իրականացումը և ընթացիկ մշտադիտարկումը։ 
Նախագծին կից ներկայացված տեղեկանքի համաձայն՝ ճանապարհային ենթակառուցվածքի անվտանգության կառավարման համար անհրաժեշտ կլինի ներգրավել թվով 6 մասնագետներ, որի համար կպահանջվի տարեկան շուրջ 36.6 մլն դրամ։
Սակայն հաշվի առնելով, որ վերը նշված գործողությունները հանդիսանում են ՆԳՆ-ի, ՏԿԵՆ-ի, ԱՆ-ի կողմից իրենց վերապահված ոլորտային քաղաքականությունից բխող գործառույթներ, դրանց կրկնությունների բացառման տեսանկյունից առաջարկում ենք այդ գործառույթներն իրականացնել վերոնշյալ մարմինների ներքո՝ օրենդրությամբ սահմանված ֆինանսական և ոչ ֆինանսական ռեսուրսների շրջանակներում և ձեռնպահ մնալ նոր հաստիքների ներգրավումից: 
	




Չի ընդունվել։
Ճանապարհային ենթակառուցվածքի կառավարման վերաբերվող դրույթները բխում են Եվրոպական խորհրդարանի և Խորհրդի 2008 թվականի նոյեմբերի 19-ի  2008/96/ԵՀ «Ճանապարհային ենթակառուցվածքի անվտանգության կառավարման մասին» հրահանգի պահանջներից և հանդիսանում են ճանապարհային ենթակառուցվածքների ոլորտի նոր գործոռույթներ, որոնք պետք է վերապահվեն ՏԿԵՆ-ին և բխում են ՏԿԵՆ վերապահված ոլորտային քաղաքականությունից։  Իսկ ճանապարհային ենթակառուցվածքի անվտանգության կառավարման համար անհրաժեշտ նոր հաստիքների ներգրավումը պայմանավորված է նոր գործառույթների իրականացման համար համապատասխան  մասնագետներ ներգրավելու անհրաժեշտությունից

	բ) Նախագծի 4-րդ հոդվածի 4-րդ մասի «իդ)» պարբերությամբ նախատեսվում է, որ ՀՀ կառավարության լիազորած պետական կառավարման մարմինը՝ ճանապարհատրանսպորտային պատահարների ցուցանիշների հավաքագրման, դրանց հետևանքով տուժած (մահացած և տարբեր աստիճանի վնասվածքներ ստացած) անձանց վերաբերյալ տվյալները հաշվառող, ինչպես նաև դրանց հաշվառման վիճակագրական տվյալների վերլուծությունն իրականացնող պետական շահագրգիռ մարմինների կողմից տրամադրված տեղեկատվության հիման վրա՝ իրականացնում է ճանապարհատրանսպորտային պատահարների հետևանքով կրած վնասների միջին հանրային ծախսերի հաշվարկ և վերլուծություն։ Ճանապարհատրանսպորտային պատահարների տվյալների հավաքագրման, դրանց հետևանքով կրած վնասի, միջին հանրային ծախսերի հաշվարկման և վերլուծության իրականացման կարգը սահմանում է Հայաստանի Հանրապետության կառավարությունը:
Սակայն հետագա կարգավորումներում բացակայում է հաշվարկների և վերլուծությունների կիրառական նշանակությունը, ինչպես նաև նախագծին կից բացակայում է առաջարկվող գործառույթի կապակցությամբ լրացուցիչ ռեսուրսների անհրաժեշտության գնահատումները: 
	Ընդունվել է։
Նախագծի հիմնավորման մեջ նշված է, որ ՃՏՊ հետևանքով տնտեսությանը հասցված վնասների և ծախսերի հաշվարկի իրականացման նպատակով, որը հնարավորություն է տալիս հաշվարկել և համադրել ճանապարհային անվտանգության բարելավման նպատակով կատարվող ներդրումների, ՃՏՊ-ների հետևանքով ՀՀ պետական բյուջեից կատարվող ծախսերի (շտապօգնության, առողջության վերականգման, փրկարար ծառայությունների ծախսեր, ոստիկանության (պարեկային ծառայության ծախսեր), ջարդված մեքենաների քարշակի և տեղափոխման ծախսեր, վթարի վայրի մաքրման ծախսեր և այլն) հետ, ինչպես նաև հաշվարկել տեղի ունեցած ՃՏՊ-ների ազդեցությունը ՀՆԱ-ի ցուցանիշների վրա, իսկ այդ ծախսերի հաշվարկման և վերլուծության իրականացման մեթոդաբանությունը կսահմանվի ՀՀ կառավարության համապատասխան որոշմամբ։ Միաժամանակ Նախագծին կից ներկայացված նախագծի ընդունմամբ պայմանավորված  նոր գործառույթների իրականացման նախնական ֆինանսական գնահատականի տեղեկանքում այդ գործառույթի իրականացման համար նախատեսված է Տնտեսագետ-վերլուծաբանի հաստիք։

	գ) Նախագծի 11-րդ հոդվածի 3-րդ մասով նախատեսվում է, որ հեռահաղորդակցության ենթակառուցվածքների կառուցումը իրականացվում է նոր կառուցվող, ինչպես նաև ամբողջ երկայնքով վերակառուցվող ավտոմոբիլային ճանապարհների նախագծանախահաշվային փաստաթղթերի հիման վրա, Հայաստանի Հանրապետության պետական բյուջեի միջոցների հաշվին՝ «Գնումների մասին» Հայաստանի Հանրապետության օրենքով սահմանված կարգով:
Վերը նշված հիմքով կառուցված հեռահաղորդակցության ենթակառուցվածքները կամ դրանց հատվածները Օպերատորներին տրամադրվում են վարձակալությամբ՝ Հայաստանի Հանրապետության օրենսդրությամբ սահմանված կարգով Օպերատորի հետ կնքելով վարձակալության պայմանագիր:»:
Սակայն վերոնշյալ մոտեցումներով հստակ սահմանված չէ, թե վերակառուցվող ավտոմոբիլային ճանապարհների պարագայում ո՞ր դեպքում է հեռահաղորդակցության ենթակառուցվածքների կառուցումը կազմակերպվում օպերատորի և ո՞ր դեպքում ՀՀ պետական բյուջեի միջոցների հաշվին (նկատի ունենալով, որ «Ավտոմոբիլային ճանապարհների մասին» ՀՀ օրենքի 12-րդ հոդվածի 3-րդ կետի համաձայն՝ ճանապարհի վերակառուցման կամ նորոգման դեպքում հաղորդակցուղիները և այլ շինություններն ու հարմարանքները պետք է տեղափոխվեն կամ վերաշինվեն դրանց սեփականատիրոջ հաշվին):
	Ընդունվել է։
Նախագիծը խմբագրվել է։ Ներկայացվում է պարզաբանում՝ Նախագծի 11-րդ հոդվածի 3-րդ մասի համաձայն՝ նոր կառուցվող և վերակառուցվող ավտոմոբիլային ճանապարհների նախագծերում հեռահաղորդակցության ենթակառուցվածքների անցկացման համար դիտահորեր, խրամուղիներ, հենասյուներ պետք է կառուցվեն ՀՀ պետական բյուջեի միջոցով, եթե մինչև ճանապարհի նախագծման փուլը օպերատորների միջև ձեռք է բերվել համաձայնություն՝ դիտահորի հետագա օգտագործման և վարձակալության վերաբերյալ, որի վերաբրեյալ կանոնակարգումները կտրվեն կառավարության որոշմամբ։  

	դ) Առաջարկում ենք հստակեցնել նախագծի 12-րդ հոդվածով լրացվող 15.2-րդ մասի 1-ին և 2-րդ պարբերություններով նախատեսված օբյեկտների նկարագիրը։
	Ընդունելի է։
 Սակայն դրանց նկարագիրը կտրվի ՀՀ կառավարության որոշմամբ, ինչպես նշված է Նախագծի 13-րդ հոդվածով Օրենքի 13-րդ հոդվածը լրացվող 15․3 մասում։

	
3․ ՀՀ առողջապահության նախարարություն
	09.01.2024թ․

	
	ԱԱ/11.1/366-2024

	Դիտողություններ ու առաջարկություններ չկան
	

	
4․ ՀՀ շրջակա միջավայրի նախարարություն
	10.01.2024թ․

	
	1/04.7/267-2024 

	Դիտողություններ ու առաջարկություններ չկան
	

	5. ՀՀ կրթության, գիտության, մշակույթի և սպորտի նախարարություն
	05․01․2024թ․

	
	01/18.2/256-2024

	Դիտողություններ ու առաջարկություններ չկան
	

	
6․ ՀՀ Էկոնոմիկայի նախարարություն
	

	
	

	Սահմանված ժամկետում դիտողություններ և առաջարկություններ չեն ներկայացվել
	

	
	

	
7․ ՀՀ ներքին գործերի նախարարություն
	17․01․2024թ․

	
	43/21/1749-24 

	Դիտողություններ ու առաջարկություններ չկան
	

	
8․ ՀՀ քաղաքաշինության կոմիտե
	12․01․2024թ․

	
	01/14.1/205-2024

	<Ավտոմոբիլային ճանապարհների մասին> Հայաստանի Հանրապետության օրենքում փոփոխություններ և լրացումներ կատարելու մասին> և <Պետական տուրքի մասին> Հայաստանի Հանրապետության օրենքում լրացումներ կատարելու մասին> օրենքների նախագծերի փաթեթի վերաբերյալ հայտնում ենք.
1. <Ավտոմոբիլային ճանապարհների մասին> Հայաստանի Հանրապետության օրենքում փոփոխություններ և լրացումներ կատարելու մասին> օրենքի նախագծի (այսուհետ՝ Նախագիծ) վերաբերյալ առաջարկվում է.
1) Նախագծի բոլոր համադրելի սահմանումներն (հասկացությունները) ու դրույթները համապատասխանեցնել ՀՀ քաղաքաշինության կոմիտեի նախագահի 2022 թվականի դեկտեմբերի 12-ի N 28-Ն հրամանով հաստատված ՀՀՇՆ 32-01-2022 <Ավտոմոբիլային ճանապարհներ> շինարարական նորմերի, ՀՀ կառավարության 2010 թվականի նոյեմբերի 4-ի N 1419-Ն որոշմամբ հաստատված <Հայաստանի Հանրապետության ընդհանուր օգտագործման ավտոմոբիլային ճանապարհների ընթացիկ ամառային և ընթացիկ ձմեռային պահպանման մակարդակների գնահատման և կատարված աշխատանքների ընդունման կարգի> պահանջներին,
	Ընդունվել է մասնակի։
Սահմանումները սահմանվել են հաշվի առնելով «Ավտոմոբիլային ճանապարհների անվտանգություն» Մաքսային միության տեխնիկական կանոնակարգը (ՄՄՏԿ 014/2011)։ Ինչ վրաբերվում է դրանք ՀՀ կառավարության 2010 թվականի նոյեմբերի 4-ի N 1419-Ն որոշման պահանջներին համապատասխանեցմանը, ապա պետք է նշել, որ սույն օրենքի նախագիծը ԱԺ-ի կողմից ընդունվելու արդյունքում մի շարք ենթաօրենսդրական ակտերի ՀՀ կառավարության 2010 թվականի նոյեմբերի 4-ի N 1419-Ն որոշումը պետք է համապատասխանեցվի Օրենքի դրույթներին


	2) Նախագծի ամբողջ տեքստում <միջին նորոգում> եզրույթը փոխարինել  <միջին նորոգում/նորոգում կամ միջին նորոգում/ընթացիկ նորոգում> եզրույթով՝ հաշվի առնելով ՀՀՇՆ 32-01-2022 <Ավտոմոբիլային ճանապարհներ> և ՀՀՇՆ 20-06-2014 <Շենքերի և կառուցվածքների վերակառուցում, վերականգնում և ուժեղացում. Հիմնական դրույթներ> և այլ   շինարարական նորմերով ու ստանդարտներով  ընդունված մասնագիտական տերմինաբանությունը,
	Ընդունվել է։
Նախագիծը խմբագրվել է։

	3) Նախագծի 1-ին հոդվածի 1-ին մասը շարադրել հետևյալ (նոր) խմբագրությամբ. <Սույն օրենքը սահմանում է ավտոմոբիլային ճանապարհների բնագավառում ՀՀ քաղաքականության մշակման՝ ավտոմոբիլային ճանապարհային ցանցի զարգացման ու կառավարման, ճանապարհների դասակարգման, տեխնիկատնտեսական հիմնավորման, գրանցման տնտեսական, իրավական և կազմակերպական հիմքերը, ճանապարհների նախագծման, շինարարության (կառուցման, վերակառուցման, հիմնանորոգման, արդիականացման, ընդլայնման, վերազինման, միջին նորոգման/նորոգման), դրանց սպասարկման, կահավորման ու պահպանման, ընթացիկ հսկողության, վերահսկողության, ճանապարհային ենթակառուցվածքի անվտանգության կառավարման, շրջակա միջավայրի վրա ավտոմոբիլային ճանապարհային ցանցի ազդեցության գնահատման, գծային ենթակառուցվածքների՝  ավտոմոբիլային ճանապարհների և թունելների անվտանգության աուդիտի իրականացման նկատմամբ  հիմնական պահանջներն ու սահմանափակումները։>,
	Ընդունվել է մասնակի։
Նախագիծը խմբագրվել է։ 
Միաժամանակ ավտոմոբիլային ճանապարհների արդիականացման, ընդլայնման, վերազինման եզրույթները օրենքի և դրանում նշված գործառույթների մասով կիրառելի չեն։ Նմանատիպ աշխատանքներ իրականացվում են ճանապարհների վերակառուցման շրջանակներում։ Միաժամանակ շրջակա միջավայրի վրա ավտոմոբիլային ճանապարհային ցանցի ազդեցության գնահատում սույն օրենքով չի իրականացվում, այլ իրականացվելու է ճանապարհային ցանցի ազդեցության գնահատում, որը բխում է Եվրոպական խորհրդարանի և Խորհրդի 2008 թվականի նոյեմբերի 19-ի  2008/96/ԵՀ «Ճանապարհային ենթակառուցվածքի անվտանգության կառավարման մասին» հրահանգի պահանջներից

	4) Նախագծի 1-ին հոդվածի 1-ին մասի նոր խմբագրությամբ շարադրված, սակայն Նախագծում չներառված կարգավորումների մասով նախատեսել համապատասխան դրույթներ,
	Չի ընդունվել։
Քանի որ ավտոմոբիլային ճանապարհների արդիականացման, ընդլայնման, վերազինման աշխատանքներ չեն իրականացվում։ Ճանապարհային ոլորտում իրականացվում են ճանապարհների վերակառուցում

	5) Նախագծով սահմանել <ճանապարհների սպասարկում և կահավորում>, <ճանապահային ցանցի արդիականացում, վերազինում, ընդլայնում> եզրույթները,
	Չի ընդունվել։
ՀՀ կառավարության 2010 թվականի նոյեմբերի 4-ի N 1419-Ն որոշմանը համապատասխան իրականացվում են ճանապարհների պահպանման աշխատանքներ, որը ընդգրկում է ճանապարհների ընթացիկ ամառային և ընթացիկ ձմեռային աշխատանքները, իսկ «կահավորանք» հասկացությունը սահմանված է գործող օրենքում։  
Իսկ ավտոմոբիլային ճանապարհների արդիականացման, ընդլայնման, վերազինման աշխատանքներ չեն իրականացվում։ Ճանապարհային ոլորտում իրականացվում են ճանապարհների վերակառուցում։

	6) Նախագծի 4-րդ հոդվածի 4-րդ կետի <ժե> պարբերությունում <նորմատիվատեխնիկական փաստաթղթերի> բառերը փոխարինել <շինարարական նորմերի, տեխնիկական կանոնակարգերի> բառերով,
	Ընդունվել է։
Նախագիծը խմբագրվել է։ 

	7) Նախագծի 7-րդ հոդվածի <իրականացվում են ըստ գործող շինարարական նորմերի> բառերը փոխարինել <իրականացվում են նորմատիվ իրավական և նորմատիվատեխնիկական փաստաթղթերի պահանջների համաձայն> բառերով,
	Ընդունվել է։
Նախագում ասվելացվել է Օրենքի 7-րդ հոդվածի 1-ին մասում առաջարկվող փոփոխությունը

	8) Նախագծի 11-րդ և 12-րդ հոդվածներում   <նախագծված, կառուցված, միջին նորոգված>, <վերակառուցման կամ միջին նորոգման> բառերը համապատասխանաբար փոխարինել <նախագծված, կառուցված, վերակառուցված, հիմնանորոգված, արդիականացված, ընդլայնված, վերազինված, միջին նորոգված/նորոգված)> և <վերակառուցման, հիմնանորոգման, արդիականացման, ընդլայնման, վերազինման կամ միջին նորոգման/նորոգման> բառերով, համապատասխան հոլովաձևերով,
	Չի ընդունվել։
Տե՛ս 4-րդ ենթակետի պարզաբանումը։

	9) Նախագծի 11-րդ հոդվածի 1-ին մասի 2-րդ նախադասությունը շարադրել հետևյալ խմբագրությամբ. <Ինժեներական ենթակառուցվածքների հաղորդակցուղիների՝ էլեկտրամատակարարման, գազամատակարարման, ջրամատակարարման, կապի համակարգերի կառուցման և/կամ վերակառուցման աշխատանքների անհրաժեշտությամբ  ավտոմոբիլային ճանապարհների հետ հատման տեղամասերում՝ հաղորդակցուղիների կառուցման և/կամ վերակառուցման աշխատանքները պետք է  իրականացվեն հաստատված նախագծային փաստաթղթերի հիմքով և նախատեսեն տվյալ ճանապարհահատվածի վերակառուցման կամ միջին նորոգման/նորոգման միջոցառումներ՝ հաղորդակցուղիների իրականացման պատվիրատուների միջոցների հաշվին:>,
	Ընդունվել է։
Սակայն առաջարկում ենք նշված կարգավորումը նախատեսել ՀՀ կառավարության 11․ 09․2028թ․ թիվ 1025–Ն որոշմամբ։ 

	10) Նախագծի 12-րդ հոդվածի 6-րդ մասը վերախմբագրել,
	Ընդունվել է։
Նախագիծը խմբագրվել է

	11) Նախագծի 13-րդ հոդվածի 1-ին մասը վերանայել՝ հաշվի առնելով այն դեպքը, երբ սպասարկման օբյեկտը նախատեսվում է տեղադրել համայնքի սահմաններից դուրս, իսկ 6-րդ մասը շարադրել հետևյալ խմբագրությամբ. <կառուցել, վերակառուցել շենքեր և շինություններ, այդ թվում ինժեներական ենթակառուցվածքների հաղորդակցուղիներ, կատարել ինժեներաերկրաբանական, ինժեներագեոդեզիական հետազննություններ, արդյունահանման աշխատանքներ>, 
	Ընդունվել է մասնակի։
«համայնքի սահմաններից դուրս» եզրույթը հասկանալի չէ։ Համայնքների խոշորացման արդյունքում յուրաքանչյուր համայնք կարող է ունենալ մի քանի բնակավայրեր՝ գյուղեր և քաղաքներ։ «Համայնքի սահմանից դուրս» սկսվում թ մյուս համայնքը։
Իսկ 6-րդ մասի «ա» ենթակետի մասով առաջարկությունը ընդունվել է և Նախագիծը խմբագրվել է։

	12) Նախագծի 14-րդ հոդվածի <Հոդված 19.3 Թունելներին ներկայացվող անվտանգության նվազագույն պահանջները> բաժնի 1-ին պարբերությունը վերանայել՝ հաշվի առնելով, որ ՀՀ քաղաքաշինության նախարարի 2014 մարտի 3-ի N 65-Ն հրամանով հաստատված ՀՀՇՆ 10-01-2014 <Շինարարությունում նորմատիվ փաստաթղթերի համակարգ. Հիմնական դրույթներ> շինարարական նորմերի համաձայն շինարարության ոլորտի տեխնիկական կանոնակարգման օբյեկտներին ներկայացվող պահանջներ սահմանող տեխնիկական կանոնակարգերը պարունակում են շինարարական արտադրանքներին և դրանց արտադրման, շահագործման և ապամոնտաժման (քանդման) գործընթացներին ներկայացվող անվտանգությունն ապահովող ընդհանուր պահանջներ, իսկ շինարարական նորմերի դրույթները մանրամասնում են վերը նշված պահանջները:
Միաժամանակ տեղեկացնում եմ, որ ներկայումս ՀՀ տարածքում գործում է Մաքսային միության հանձնաժողովի 2011 թվականի հոկտեմբերի 18-ի N827 որոշմամբ հաստատված <Ավտոմոբիլային ճանապարհների անվտանգություն> Մաքսային միության տեխնիկական կանոնակարգը (ՄՄՏԿ 014/2011), որը <Հայաստանի Հանրապետության՝ <Եվրասիական տնտեսական միության մասին> 2014 թվականի մայիսի 29-ի պայմանագրին միանալու մասին> պայմանագրի համաձայն ՀՀ տարածքում ուժի մեջ է մտել 2019 թվականի հունվարի 1-ից: Նոր թունելների նախագծման, կառուցման և գործող թունելների վերակառուցման վերաբերյալ պահանջները սահմանված են ՀՀՇՆ IV-11.05.04-97 <Թունելներ երկաթուղային և ավտոճանապարհային> շինարարական նորմերով:
	Չի ընդունվել։
Թունելների անվտանգությանը վերաբերվող բոլոր դրույթները ավելացվել են հաշվի առնելով Եվրոպական խորհրդարանի և Խորհրդի 2004 թվականի ապրիլի 29-ի 2004/54/ԵՀ «Անդրեվրոպական ճանապարհային ցանցի թունելներին ներկայացվող նվազագույն անվտանգության պահանջների մասին» հրահանգը, որը ՀՀ-ում պարտադիր պետք է կիրառվի համաձայն Համապարփակ և ընդլայնված գործընկերության համաձայնագրի պահանջների։ Ինչ վերաբերվում է ներկայումս ՀՀ տարածքում գործում է Մաքսային միության հանձնաժողովի 2011 թվականի հոկտեմբերի 18-ի N827 որոշմամբ հաստատված <Ավտոմոբիլային ճանապարհների անվտանգություն> Մաքսային միության տեխնիկական կանոնակարգին (ՄՄՏԿ 014/2011), պետք է նշվել, որ կանոնակարգի նախաբամու, նշված է, որ այն համահունչ է ԵԽ հիշյալ հրահանգի պահանջներին։
Միաժամանակ նշենք, որ ՀՀՇՆ IV-11.05.04-97 <Թունելներ երկաթուղային և ավտոճանապարհային> շինարարական նորմերի փոխարեն ՀՀ քաղաքաշինության կոմիտեն մշակել և ՏԿԵՆ է ներկայացրել շինարարական նորմերի նոր տարբերակը և նախարարության կողմից առաջակվել է դրանք համապատասխանեցնել 2004/54/ԵՀ հրահանգի պահանջներին


	2. <Պետական տուրքի մասին> Հայաստանի Հանրապետության օրենքում լրացումներ կատարելու մասին> օրենքի նախագծի վերաբերյալ առաջարկություններ չկան:
	Ընդունվել է ի գիտություն

	9․ ՀՀ վիճակագրական կոմիտե
	09․01․2024թ․

	
	ՎԿ/2-12/22-2024

	Դիտողություններ ու առաջարկություններ չկան
	

	10․ Տեսչական մարմինների աշխատանքների համակարգման  գրասենյակ
	08․01․2024թ․

	
	02/48.56/357-2024

	Դիտողություններ ու առաջարկություններ չկան
	

	11․ ՀՀ Արագածոտնի մարզպետարան
	09․01․2024թ․

	
	01/8.1/00069-2024 

	Դիտողություններ ու առաջարկություններ չկան
	

	12․ ՀՀ Արարատի մարզպետարան
	09․01․2024թ․

	
	01//00071-2024

	Դիտողություններ ու առաջարկություններ չկան
	

	13․ ՀՀ Արամավիրի մարզպետարան
	05․01․2024թ․

	
	01/7/00070-2024

	Դիտողություններ ու առաջարկություններ չկան
	

	14․ ՀՀ Գեղարքունիքի մարզպետարան
	08․01․2024թ․

	
	01//0092-2024

	Դիտողություններ ու առաջարկություններ չկան
	

	15․ ՀՀ Լոռու մարզպետարան
	10․01․2024թ․

	
	01/108,4,2/00135-2024 

	Դիտողություններ ու առաջարկություններ չկան
	

	16․ ՀՀ Կոտայքի մարզպետարան
	08․01․2024թ․

	
	01/03/00136-2024 

	Դիտողություններ ու առաջարկություններ չկան
	

	17․ ՀՀ Շիրակի մարզպետարան
	08․01․2024թ․

	
	01//00087-2024 

	Դիտողություններ ու առաջարկություններ չկան
	

	
18․ ՀՀ Սյունիքի մարզպետարան
	05․01․2024թ․

	
	01/05.8/00071-2024

	Դիտողություններ ու առաջարկություններ չկան
	

	19․ ՀՀ Վայոց ձորի մարզպետարան
	05․01․2024թ․

	
	01/06.5/0073-2024 

	Դիտողություններ ու առաջարկություններ չկան
	

	
20․ ՀՀ Տավուշի մարզպետարան
	11․01․20224․

	
	01//00105-2024 

	Դիտողություններ ու առաջարկություններ չկան
	



